
«Հայաստանի Հանրապետության Կառավարության և Ամերիկայի Միացյալ Նահանգների Կառավարության միջև ավելի մրցունակ և զանազանեցված մասնավոր հատվածի շուրջ օժանդակության Համաձայնագրի Փոփոխություն 4 Համաձայնագրի  ստորագրման նպատակահարմարության վերաբերյալ
Ավելի մրցունակ և զանազանեցված մասնավոր հատվածի ձևավորման նպատակով ԱՄՆ-ի կառավարության կողմից ԱՄՆ-ի Միջազգային զարգացման Գործակալության միջոցով Հայաստանի Հանրապետության կառավարությանը օժանդակության տրամադրման նպատակով 2010թ. օգոստոսի 6-ին կնքվել է «Հայաստանի Հանրապետության Կառավարության և Ամերիկայի Միացյալ Նահանգների Կառավարության միջև ավելի մրցունակ և զանազանեցված մասնավոր հատվածի շուրջ օժանդակության մասին» Համաձայնագիրը: 

 Այնուհետև, ամերիկյան կողմից լրացուցիչ ֆինանսական հատկացումների իրականացման նպատակով մշակվել և 2010-2012թթ. ընթացքում ստորագրվել են վերոնշյալ Համաձայնագրի Փոփոխություն թիվ 1-ը, Փոփոխություն թիվ 2-ը և Փոփոխություն թիվ 3-ը: Համաձայնագրի ներքո ստացված ընդհանուր գումարը ներկայումս կազմում է 33,296,870 ԱՄՆ դոլար: Ֆինանսական հատկացումները իրականացվել են մասնավոր հատվածի զարգացման, ֆինանսական ոլորտի օժանդակության և ենթակառուցվածքների ծրագրային ոլորտների ներքո:
Համաձայնագրի գործողության ժամկետը լրանում է 2013 թվականի սեպտեմբերի 30-ին: Ներկայումս ԱՄՆ ԶՀԳ-ի կողմից ստացվել է Համաձայնագրի Փոփոխություն թիվ 4-ի նախագիծը, որը նախատեսում է մինչև 2017թ. սեպտեմբերի 30-ը ևս 10,408,617.82 ԱՄՆ դոլարի չափով ֆինանսական հատկացումների իրականացում, որի դեպքում հատկացումների ընդհանուր գումարը կազմում է 43,705,488.18 ԱՄՆ դոլար:
Նշված փաստաթուղթը համահունչ է Հայաստանի Հանրապետության օրենսդրությանը և համապատասխանում է ՀՀ արտաքին տնտեսական քաղաքականության հիմնական ուղղություններին և նպատակներին:
Ելնելով վերոհիշյալից, ՀՀ էկոնոմիկայի նախարարությունը նպատակահարմար է համարում վերոնշյալ Համաձայնագրի ստորագրումը Հայաստանի Հանրապետության կողմից:

Հայաստանի Հանրապետության Կառավարության և Ամերիկայի Միացյալ Նահանգների Կառավարության միջև առողջապահական և սոցիալական ծառայությունների արդյունավետության բարելավման շուրջ օժանդակության Համաձայնագրի ստորագրման նպատակահարմարության վերաբերյալ
Առողջապահական և սոցիալական ծառայությունների արդյունավետության բարելավման նպատակով ԱՄՆ-ի կառավարության կողմից ԱՄՆ-ի Միջազգային զարգացման Գործակալության միջոցով Հայաստանի Հանրապետության կառավարությանը օժանդակության տրամադրման նպատակով 2010թ. օգոստոսի 6-ին կնքվել է «Հայաստանի Հանրապետության Կառավարության և Ամերիկայի Միացյալ Նահանգների Կառավարության միջև առողջապահական և սոցիալական ծառայությունների արդյունավետության բարելավման շուրջ կնքված օժանդակության մասին» Համաձայնագիրը: 
Այնուհետև, նշված ուղղություններով ամերիկյան կողմից լրացուցիչ ֆինանսական հատկացումների իրականացման նպատակով մշակվել և 2010-2012թթ. ընթացքում ստորագրվել են վերոնշյալ Համաձայնագրի Փոփոխություն թիվ 1-ը, Փոփոխություն թիվ 2-ը և Փոփոխություն թիվ 3-ը: Համաձայնագրի ներքո ստացված ընդհանուր գումարը ներկայումս կազմում է 23,157,650.81 ԱՄՆ դոլար:
Ներկայումս ԱՄՆ ԶՀԳ-ի կողմից ստացվել է Համաձայնագրի Փոփոխություն թիվ 4-ի նախագիծը, որը նախատեսում է մինչև 2017թ. սեպտեմբերի 30-ը ևս 3,807,603 ԱՄՆ դոլարի չափով ֆինանսական հատկացումների իրականացում, որի դեպքում հատկացումների ընդհանուր գումարը կազմում է 26,965,253.81 ԱՄՆ դոլար:

Նշված փաստաթուղթը համահունչ է Հայաստանի Հանրապետության օրենսդրությանը և համապատասխանում է ՀՀ արտաքին տնտեսական քաղաքականության հիմնական ուղղություններին և նպատակներին:
Ելնելով վերոհիշյալից, ՀՀ էկոնոմիկայի նախարարությունը նպատակահարմար է համարում վերոնշյալ Համաձայնագրի ստորագրումը Հայաստանի Հանրապետության կողմից:
